
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
Ведомствоса торъя мога уджтасъяс йылысь 
Коми Республикаса республиканскöй сьöмкуд рöскодъяслысь бöртасъяс кыпöдöм могысь Коми Республикаса Правительство шуис:

1. Вынсьöдны:

Ведомствоса торъя мога уджтасъяс дасьтан, вынсьöдан да збыльмöдан ног 1 №-а содтöд серти;

Ведомствоса торъя мога уджтасъяслысь реестр нуöдан ног 2 №-а содтöд серти;

Ведомствоса торъя мога уджтасъяс збыльмöдöмлысь бурлун донъялан ног да критерийяс 3 №-а содтöд серти.

2. Лыддьыны вынтöмöн Коми Республикаса Правительстволысь шуöмъяс 4 №-а содтöдса лыддьöг серти.

3.  Тайö шуöмыс вынсялö сiйöс кырымалан лунсянь.
Коми Республикаса Юралысь                                                  В.Гайзер 

Сыктывкар

2011 вося рака тöлысь 1 лун

39 №

ВЫНСЬÖДÖМА

Коми Республикаса Правительстволöн
2011 во рака тöлысь 1 лунся 39 №-а шуöмöн 

(1 №-а содтöд)
Ведомствоса торъя мога уджтасъяс дасьтан, вынсьöдан да збыльмöдан НОГ
1. Тайö Пöрадокыс урчитö ведомствоса торъя мога уджтасъяс, кодъяс серти Коми Республикаса олöмö пöртысь власьт органъяс, Коми Республикаса Юралысьöн либö Коми Республикаса Правительствоöн котыртöм Коми Республикаса канму органъяс  (водзö – Коми Республикаса канму органъяс) вöчöны канму политика уджлöн урчитöм юкöнъясын, дасьтан, вынсьöдан да збыльмöдан процедура да Коми Республикаса республиканскöй сьöмкуд рöскодъяслысь бöртасъяс кыпöдöм.

2. Ведомствоса торъя мога уджтас – тайö Коми Республикаса канму органöн вынсьöдöм öта-мöдкöд йитчöм мероприятиеяслöн комплекс, кодъяс збыльмöдöны Коми Республикаса канму тайö орган водзын сулалысь торъя тактика мог, кодöс пасйöны мерайтана торъя мога индикаторъясöн (петкöдласъясöн).

3.  Ведомствоса торъя мога уджтас  подуласьö Коми Республикаса канму органъяс уджлöн медшöр могъяс, могъяс да петкöдласъяс тэчасö.

4. Ведомствоса торъя мога уджтассö дасьтöны 3 во вылö.

5. Быд торъя воын Коми Республикаса канму органöн збыльмöдöм ведомствоса торъя мога уджтаслы оз ков мöдпöлавны Коми Республикаын ведомствоса  торъя мога мукöд уджтас да дыр кадся республиканскöй торъя мога уджтасъяс (сы лыдын ним, медшöр могъяс, могъяс, мероприятиеяс, торъя мога индикаторъяс (петкöдласъяс) серти).

6. Ведомствоса торъя мога уджтаслöн оз вермыны лоны уджтасувъяс.

7. Ведомствоса торъя мога уджтасъяс збыльмöдöм вылö урчитöм канму капитальнöй вложениеяс  сьöмöн могмöдöм вылö рöскодъяссö урчитöм ногöн пыртöны Коми Республикаса республиканскöй сьöмкуд тшöт весьтö стрöитан стрöйбаяслöн да объектъяслöн лыддьöгö.

8. Ведомствоса торъя мога уджтассö збыльмöдöны  урчитöм уджмогъяс серти сiйö сьiм мында, мыйта урчитöма Коми Республикаса канму лöсялана органлы лöсялана сьöма во вылö Коми Республикаса республиканскöй сьöмкудйын.

9. Коми Республикаса канму орган тайö Пöрадок серти:

а) дасьтö ведомствоса торъя мога уджтасъяс балаяс;

б) могмöдö ведомствоса торъя мога уджтасъяс збыльмöдöм;

в) видзöдö ведомствоса торъя мога уджтасъяс збыльмöдöм бöрся.

10. Урчитöм удж юкöнъясын ведомствоса торъя мога уджтасъяс дасьтöм серти методика боксянь веськöдлö да уджнас веськöдлö Коми Республикаса экономика сöвмöдан министерство.

II. Ведомствоса торъя мога уджтас  дасьтöм да вынсьöдöм

11. Ведомствоса торъя мога уджтас  дасьтöм йылысь помшуöмсö примитö Коми Республикалöн канму органса юрнуöдысь.

12. Ведомствоса торъя мога уджтас  дасьтöм баласö Коми Республикаса канму орган ыстö Коми Республикаса экономика сöвмöдан министерстволы.

Ведомствоса торъя мога уджтас бала дорö пуктöны сьöм да экономика боксянь подулалöм, кытчö пасйöны ведомствоса торъя мога уджтас збыльмöдöм вылö öтувъя рöскодъяс серти да мероприятиеяс серти ведомствоса торъя мога уджтас  став збыльмöдан кадколаст вылö арталöмöн да подулалöмöн юöр.

13. Коми Республикаса экономика сöвмöдан министерство  ведомствоса торъя мога уджтас бала воан кадпассянь куим уджалан лунöн вилалö лöсялö-ö ведомствоса торъя мога уджтас бала тэчасыс тайö Пöрадок дорö содтöд серти Ведомствоса торъя мога уджтас дасьтöм серти инструкцияöн урчитöм корöмъяслы да ведомствоса торъя мога уджтас бала тэчасыс кö лöсялö урчитöм корöмъяслы, сэки ыстö тайö баласö Коми Республикаса сьöм овмöс министерстволы татшöм экспертизаяс нуöдöм могысь:
лöсялöны-ö сьöмкуд ассигнованиеяс, кодъясöс урчитöма ведомствоса торъя мога уджтас балаын, сьöмкуд ассигнованиеяслöн медпозяна мындалы, кодъясöс урчитöма öчереднöй сьöма во да планöвöй кадколаст вылö Коми Республикаса канму органлы;

лöсялö-ö ведомствоса торъя мога уджтас бала сьöмкуд оланпастэчаслы.

14. Коми Республикаса сьöм овмöс минситерство нуöдö экспертизасö сiйö воан кадпассянь дас уджалан лунöн да ыстö ведомствоса торъя мога уджтас бала серти кывкöртöдсö, кодöс дасьтöма нуöдöм экспертизалöн бöртасъяс серти, Коми Республикаса экономика сöвмöдан министерстволы.
15. Коми Республикаса экономика сöвмöдан министерство:

Коми Республикаса сьöм овмöс министерствосянь ведомствоса торъя мога уджтас бала серти кывкöртöд воан кадпассянь кöкъямыс уджалан лунöн:

1) нуöдö ведомствоса торъя мога уджтас балалысь экспертиза, сы лыдын:

абу-ö дасьтана ведомствоса торъя мога уджтасыс öткодь Коми Республикаын ведомствоса торъя мога мукöд уджтаскöд да дыр кадся республиканскöй торъя мога уджтасъяскöд  (сы лыдын ним, медшöр могъяс, могъяс, мероприятиеяс, торъя мога индикаторъяс (бöртасъяс) серти);

лöсялöны-ö ведомствоса торъя мога уджтаслöн медшöр могъясыс да могъясыс ведомствоса торъя мога уджтас балаын петкöдлöм мытшöдъяслы;
лöсялöны-ö уджтасса мероприятиеясыс да торъя мога индикаторъясыс (петкöдласъясыс), кодъясöс пыртöма ведомствоса торъя мога уджтасö, ведомствоса торъя мога уджтаслöн медшöр могъяслы, могъяслы;
ведомствоса торъя мога уджтас збыльмöдöмысь виччысяна бöртасъяс;

2) дасьтö ведомствоса торъя мога уджтас балалöн экспертизаса бöртасъяс серти öтувъя кывкöртöд (водзö – öтувъя кывкöртöд) да ыстö сiйöс Коми Республикаса канму органлы.

Öтувъя кывкöртöдын урчитöны ведомствоса торъя мога уджтас балалöн тайö Пöрадокöн урчитöм корöмъяслы лöсялöмсö (лöсявтöмсö). Ведомствоса торъя мога уджтас бала кö лöсялö корöмъяслы, сэки баласö вöзйöны вынсьöдны.

Ведомствоса торъя мога уджтас бала кö оз лöсяв корöмъяслы, сэки баласö бергöдöны Коми Республикаса канму органлы бурмöдöм могысь.

16. Коми Республикаса канму орган вермö вынсьöдны ведомствоса торъя мога уджтас ведомствоса торъя мога уджтас балалöн сы дорö корöмъяслы лöсялöм йылысь öтувъя кывкöртöд босьтöм бöрын.

Ведомствоса торъя мога уджтас баласö кö ыстöны бурмöдöм вылö, сэки Коми Республикаса канму орган öтувъя кывкöртöд воан кадпассянь дас уджалан лунöн бурмöдö ведомствоса торъя мога уджтас баласö воöм пасйöдъяс да вöзйöмъяс тöд вылö босьтöмöн да ыстö ведомствоса торъя мога уджтас бурмöдöм баласö мöдысь видлалöм вылö ведомствоса торъя мога уджтас бала видлалан урчитöм ног серти.

Ведомствоса торъя мога уджтас бала медводдза видлалiгöн пасйöм пасйöдъяссö да вöзйöмъяссö кö  тöд вылö босьтöма Коми Республикаса канму органöн, сэки ведомствоса торъя мога уджтас баласö лыддьöны лöсяланаöн тайö Пöрадокса урчитöм корöмъяслы да вöзйöны сiйöс вынсьöдны. Ведомствоса торъя мога уджтас бала выль подувъяс серти бурмöдöм могысь бергöдны оз позь. 

Ведомствоса торъя мога уджтас бала серти вензьöмъяс кыптiгöн котыртöны  сöгласительнöй комиссия Коми Республикаса экономика сöвмöдан министерствоöс, Коми Республикаса сьöм овмöс министерствоöс да лöсялана ведомствоса торъя мога уджтас бала дасьтысь Коми Республикаса канму органöс петкöдлысьяслысь. Комиссияö пырысьясöс да уджалан ногсö вынсьöдöны Коми Республикаса экономика сöвмöдан министерстволöн нормативнöй инöда актöн.

17. Ведомствоса торъя мога уджтассö вынсьöдöны Коми Республикаса канму органлöн тшöктöдöн.  Коми Республикаса канму органлöн тшöктöд копиясö сетöны Коми Республикаса экономика сöвмöдан министерстволы да Коми Республикаса сьöм овмöс министерстволы сiйöс примитан лунсянь вит уджалан лунöн.  öн ы баласö вöзйöны вынсьöдны. Коми Республикаса сьöм овмöс министерстволы сетöны тшöктöд копиясö ведомствоса торъя мога уджтас тексттöг. Öтпырйö тшöктöд копиякöд Коми Республикаса экономика сöвмöдан министерстволы сетöны ведомствоса торъя мога уджтаслысь электроннöй текст.

18. Коми Республикаса канму орган йöзöдö ведомствоса торъя мога уджтаслысь текстсö «Öтуввезын» аслас официальнöй сайтын кадколастын, мый урчитöма  «Коми Республикаса Правительстволöн, Коми Республикаса олöмö пöртысь власьт органъяслöн да Коми Республикаса Правительствоöн котыртöм Коми Республикаса государственнöй органъяслöн удж йылысь «Öтуввез» везын йöзöдан юöр лыддьöг вынсьöдöм йылысь» Коми Республикаса Правительстволöн 2010 во ода-кора тöлысь 21 лунся 154 №-а шуöмöн.

III. Ведомствоса торъя мога уджтас збыльмöдöм да збыльмöдöм бöрся видзöдöм

19. Ведомствоса торъя мога уджтассö збыльмöдö сiйöс вынсьöдысь Коми Республикаса канму орган.

20. Коми Республикаса канму органлöн юрнуöдысь кывкутö  ведомствоса торъя мога уджтаслысь могъяс збыльмöдöмысь да торъя мога индикаторъяслöн (петкöдласъяслöн) вынсьöдöм вежöртасъясöн могмöдöмысь.
21. Ведомствоса торъя мога уджтаслысь могъяс збыльмöдöм вылö рöскодъяссö сьöмöн могмöдöны Коми Республикаса республиканскöй сьöмкуд збыльмöдöм могысь урчитöм ногöн.

22. Ведомствоса торъя мога уджтасö вежсьöмъяс пыртiгöн, кор содö (чинö) уджтас сьöмöн могмöдöмлöн öтувъя мындаыс, быть колö сöгласуйтны Коми Республикаса сьöм овмöс министерствокöд.

Уджтас  сьöмöн могмöдöмлöн öтувъя мында содiгöн (чинiгöн), кор та понда вежсьöны медшöр могъяс, могъяс, торъя мога индикаторъяс (петкöдласъяс) да уджтасса мероприятиеяс, быть колö сöгласуйтны Коми Республикаса экономика сöвмöдан министерствокöд Коми Республикаса сьöм овмöс министерствокöд сöгласуйтöм бöрын.

Коми Республикаса республиканскöй сьöмкуд йылысь Коми Республикаса оланпасö вежсьöмъяс пыртiгöн, кор та понда ковмас пыртны лöсялана вежсьöмъяс ведомствоса торъя мога уджтасö, Коми Республикаса канму орган корректируйтö ведомствоса торъя мога уджтассö. Ведомствоса торъя мога уджтасö вежсьöмъяссö быть колö пыртны Коми Республикаса республиканскöй сьöмкуд йылысь Коми Республикаса оланпасö вежсьöмъяс пыртöм йылысь  оланпас вынсьöдöм бöрын дас уджалан лунöн.
Ведомствоса торъя мога уджтасö вежсьöмъяссö вынсьöдöны Коми Республикаса канму органлöн тшöктöдöн.

Коми Республикаса канму органлöн тшöктöд копиясö сетöны Коми Республикаса экономика сöвмöдан министерстволы Коми Республикаса сьöм овмöс министерстволы сiйöс примитöмсянь сизим уджалан лунöн. Öтпырйö тшöктöд копиякöд Коми Республикаса экономика сöвмöдан министерстволы сетöны пыртöм вежсьöмъяс тöд вылын босьтöмöн ведомствоса торъя мога уджтаслысь электроннöй текст.

23. Ведомствоса торъя мога уджтас збыльмöдöм бöрся видзöдö сiйöс вынсьöдысь Коми Республикаса канму орган.
24. Ведомствоса торъя мога уджтас збыльмöдысь Коми Республикаса канму орган быд во йöзöдö сiйöс збыльмöдöмлöн бöртасъяс йылысь юöр «Öтуввезын» аслас официальнöй сайтын отчётнöй бöрын мунысь волöн рака тöлысь 1 лунöдз.
IV. Ведомствоса торъя мога уджтас водзвыв дугöдöм
25. Ведомствоса торъя мога уджтас вермöны водзвыв дугöдны сiйöс вынсьöдысь Коми Республикаса канму органлöн юрнуöдысьöн тшöктöдöн (сы лыдын Коми Республикаса экономика сöвмöдан министерстволöн Коми Республикаса сьöм овмöс министерстволöн вöзйöм серти).
Ведомствоса торъя мога уджтас дасьтан, 

вынсьöдан да збыльмöдан ног дорö

СОДТÖД
Ведомствоса торъя мога уджтас дасьтöм серти 

ИНСТРУКЦИЯ

I. Панас 
1. Тайö Ведомствоса торъя мога уджтас дасьтöм серти инструкциясö лöсьöдöма ведомствоса торъя мога уджтасъяс лöсьöдiгöн да збыльмöдiгöн Коми Республикаса олöмö пöртысь власьт органъяслöн, Коми Республикаса Юралысьöн либö Коми Республикаса Правительствоöн котыртöм Коми Республикаса канму органъяслöн (водзö – Коми Республикаса канму органъяс) удж методика боксянь могмöдöм да öтувъя удж котыртöм могысь.

2. Ведомствоса торъя мога уджтас лöсьöдiгöн вöзйöны вöдитчыны татшöм схемаöн:

	
	Мог 
	1 мероприятие 

2 мероприятие 

3 мероприятие 

……

…..
	Торъя мога индикатор (петкöдлас)

	Медшöр мог 
	Мог 
	1 мероприятие 

2 мероприятие 

3 мероприятие 

……

…..
	Торъя мога индикатор (петкöдлас)

	
	Мог 
	1 мероприятие 

2 мероприятие 

3 мероприятие 

……

…..
	Торъя мога индикатор (петкöдлас)


II. Ведомствоса торъя мога уджтаслöн тэчас 

Ведомствоса торъя мога уджтаслöн эм Ведомствоса торъя мога уджтаслöн паспорт да татшöм юкöдъяс:

1. Мытшöдлöн характеристика, кодöс кутасны бырöдны ведомствоса торъя мога уджтас збыльмöдiгöн.

 2. Ведомствоса торъя мога уджтаслöн медшöр могъяс да могъяс.

3. Уджтасса мероприятиеяслöн лыддьöг.

4. Ведомствоса торъя мога уджтаслöн збыльмöдан кадколаст.

5. Ведомствоса торъя мога уджтас збыльмöдöмлöн виччысяна бöртасъяс да лоöмторъяс. Ведомствоса торъя мога уджтаслöн торъя мога индикаторъяс (петкöдласъяс).

6. Ведомствоса торъя мога уджтас збыльмöдöмöн веськöдлан тэчас.

III. Ведомствоса торъя мога уджтаслöн паспорт да ведомствоса торъя мога уджтаслöн юкöдъяслöн сюрöс

Ведомствоса торъя мога уджтаслысь паспорт дасьтöны татшöм форма серти пасйöм корöмъяс тöд вылö босьтöмöн:

	Уджтас ним
	Ведомствоса торъя мога уджтасъяслöн нимъяс дорö öтувъя корöмъясö кутчысьöм могысь ведомствоса торъя мога уджтаслысь нимсö да сiйöс збыльмöдан планируйтан кадколастсö пасйöны кавычкаын. Та дырйи ведомствоса торъя мога уджтас збыльмöдан планируйтан кадколастсö пасйöны скобкаын

	Уджтас вынсьöдысь Коми Республикаса канму органлöн ним; лöсялана тшöктöдлöн кадпас да номер
	

	Коми Республикаса экономика сöвмöдан министерствоын ведомствоса торъя мога уджтасъяслöн реестрын уджтас пасъян номер да кадпас
	

	Уджтаслöн медшöр могъяс да могъяс 
	

	Уджтас збыльмöдан кадколаст
	

	Уджтас сьöмöн могмöдан мында да источникъяс 
	Ведомствоса торъя мога уджтас сьöмöн могмöдан мындасö пасйöны сiйöс збыльмöдiгöн ставнас да вояс серти, сюрс шайтын

	Уджтаслöн торъя мога индикаторъяс (петкöдласъяс) 
	Вайöдсьöны ведомствоса торъя мога уджтаслöн торъя мога индикаторъяс (петкöдласъяс) налысь вежöртас да мерайтан единица пасйытöг

	Уджтас збыльмöдöмысь виччысяна бöртасъяс 
	Дженьыда гижсьö ведомствоса торъя мога уджтас збыльмöдöмлöн виччысяна бöртасъяс лыда да качество петкöдласъяс пасйöмöн


Ведомствоса торъя мога уджтаслöн паспортлысь пасйöдъясыс ведомствоса торъя мога уджтас текстын вайöдöм юöр кодь.

Ведомствоса торъя мога уджтас юкöдъяслöн сюрöс 
1. Мытшöдлöн характеристика, кодöс кутасны бырöдны ведомствоса торъя мога уджтас збыльмöдiгöн.

Юкöдын колö:
паськыда пасйыны мытшöдсö, сы лыдын мытшöдлысь лыда донъялöм, сiйöс артмöдан помкаяслысь анализ вöчöм;

донъявны мытшöдлысь Коми Республикаса канму органлöн медшöр могъяслы (могъяслы) лöсялöм;
подулавны ведомство тшупöдын мытшöд бырöдöмлысь колана ног да коланлун.

Тайö юкöдсö опишитöмыслы колö лöсявны ведомствоса торъя мога уджтаслöн медшöр могъяслы, могъяслы, мероприятиеяслы да индикаторъяслы.

Тайö юкöдлöн вöзъяна мындаыс – куим лист бокöдз.

2. Ведомствоса торъя мога уджтаслöн медшöр могъяс да могъяс.

Ведомствоса торъя мога уджтас лöсьöдiгöн медбурöн лоö öти медшöр мог да некымын мог.

Ведомствоса торъя мога уджтас медшöр могъяссö да могъяссö колö урчитны дженьыдада ясыда, пасйыны мытшöд бырöдöмсö уджтасöн урчитöм кадколастö, стöчджыка, ведомствоса торъя мога уджтас збыльмöдöмлысь бöръя бöртас.

Ведомствоса торъя мога уджтаслöн медшöр могъяс да могъяс дорö корöмъяс:

Коми Республикаса канму органлöн компенция урчитысь Коми Республикаса оланпас пыртысь да нормативнöй инöда мукöд актын пасйöм Коми Республикаса канму органлöн уджмогъяслы лöсялöм;
верманлун (медшöр могъяссö да могъяссö позьö шедöдны ведомствоса торъя  мога уджтас збыльмöдöмлöн урчитöм кадколастö);

мурталöм (мед вöлi позянлун прöверитны ведомствоса торъя мога уджтаслöн медшöр могъяс да могъяс збыльмöдöмсö);

кадкöд йитчöм (колö урчитны ведомствоса торъя мога уджтаслöн медшöр могъяс да могъяс збыльмöдан кадколаст).

Та дырйи оз ков пасйыны:

торъя терминъяс, кодъяс понда найöс сьöкыд гöгöвоны йöзлы, кодъяслöн абу ведомствоса торъя мога уджтас збыльмöдöмын уджсикаса тöдöмлунъяс;
терминъяс да кывясъяс, кодъяс серти позьö ас ногöн либö уна ногöн гöгöрвоны.

Коми Республикаса канму органлысь могъяс лöсьöдiгöн шöр принципыс медшöр могъяс шедöдöмын торъя туйвизьяс стöчмöдöмын, кор урчитöны торъя кадын либö торъя кадколастын  лыда мерайтана бöртасъяс артмöм.

3. Уджтасса мероприятиеяслöн лыддьöг.

Уджтасса мероприятиеяслöн лыддьöг лöсьöдöны татшöм форма серти пасйöм корöмъяс тöд вылö босьтöмöн:

	Д/в №
	Юкöд, мероприятие ним
	Мероприятие олöмö пöртан (збыльмöдан) кадколаст
	Сьöмöн могмöдöмлöн мында, сюрс шайт

	
	
	
	Ставыс
	сы лыдын вояс серти:

	
	
	
	
	1 во
	2 во
	3 во

	1 юкöд (юкöдлöн нимыс лöсялö 1 моглы)

	1.
	Мероприятие …
	
	
	
	
	

	2.
	…
	
	
	
	
	

	2 юкöд (юкöдлöн нимыс лöсялö 1 моглы)

	3.
	…
	
	
	
	
	

	4.
	…
	
	
	
	
	

	n юкöд (юкöдлöн нимыс лöсялö n моглы)

	…
	…
	
	
	
	
	

	…
	…
	
	
	
	
	

	Уджтас серти ставыс 
	
	
	
	


Уджтасса мероприятиеяссö öтлаöдöны юкöдъясö ведомствоса торъя мога уджтаслöн индöм могъяс серти.
Мероприятиеясыс лöсялöны Коми Республикаса канму орган компетенциялы.

Мероприятие йылысь колö висьтавны стöча да öткодь вежöртаса кывъясöн сы йылысь, мый планируйтö вöчны Коми Республикаса канму орган индöм могъяс решитöм могысь.
Уджтасса мероприятиеяссö колö йитны кадколастъяскöд, мед вöлi бöръя бöртас да могмöдны ведомствоса торъя мога уджтаслöн медшöр могъяс шедöдöмöн да лöсялана могъяс решитöмöн.

Уджтасса мероприятиеяс тэчасö вермöны пыртны котыртан мероприятиеяс, кодъяс колöны  ведомствоса торъя мога уджтаслöн медшöр могъяс шедöдiгöн да лöсялана могъяс решитiгöн да кодъясöс збыльмöдöм вылö оз ков сьöм.

4. Ведомствоса торъя мога уджтаслöн збыльмöдан кадколаст.

Юкöдö колö пыртны ведомствоса торъя мога уджтас збыльмöдан кадколастъяс йылысь юöр.
5. Ведомствоса торъя мога уджтас збыльмöдöмлöн виччысяна бöртасъяс да лоöмторъяс. Ведомствоса торъя мога уджтаслöн торъя мога индикаторъяс (петкöдласъяс).

Юкöдын колö:

1) опишитны ведомствоса торъя мога уджтас збыльмöдöмлысь, а сiдзжö социальнöй, экономика да экология колясъяслысь, кодъяс вермасны артмыны ведомствоса торъя мога уджтас збыльмöдiгöн, бöртасъяс, öтув донъявны ведомствоса торъя мога уджтаслысь  отрасль сöвмöдöмö пай пуктöм.

2) пасйыны ведомствоса торъя мога уджтаслöн торъя мога индикаторъяслысь (петкöдласъяслысь) тэчас (водзö – торъя мога индикаторъяс (петкöдласъяс).

Торъя  мога индикаторъяслысь (петкöдласъяслысь) тэчассö лöсьöдöны татшöм форма серти пасйöм корöмъяс тöд вылö босьтöмöн:

	Д/в №
	Торъя мога индикаторлöн (петкöдласлöн) ним
	Мерайтан единица
	Вояс серти торъя мога индикаторлöн (петкöласлöн) вежöртас 

	
	
	
	Подув во (вояс)
	1 во
	2 во
	3 во

	1 1 мог

	1.
	
	
	
	
	
	

	2.
	
	
	
	
	
	

	2 мог

	3.
	
	
	
	
	
	

	4.
	
	
	
	
	
	

	n мог

	…
	…
	
	
	
	
	


Торъя мога индикаторъяслы (петкöдласъяслы) быть колöны донъялöмлöн лыда критерийяс.

Торъя  мога индикаторъяслысь (петкöдласъяслысь) тэчас лöсьöдiгöн колö подуласьны ведомствоса торъя мога уджтаслысь медшöр могъяс (могъяс) шедöдöм йылысь юöр тырвыйö видзигöн торъя мога индикаторъяслысь (петкöдласъяслысь) лыд чинтан юрподулö.

Торъя мога индикатор (петкöдлас) бöрйигöн колö тöд вылö босьтны сылысь верманлунсö, мый урчитöма ведомствоса торъя мога уджтаслöн мероприятиеяс да найöс сьöмöн могмöдöмлöн мында тшöт весьтö.

Торъя мога индикаторъяслы (петкöдласъяслы) быть колö лöсявны татшöм корöмъяслы:

стöчлун (торъя мога индикаторъяс (петкöдласъяс) урчитöм могысь колана даннöйяс арталöмын торксьöмыс оз вермы торкны ведомствоса торъя мога уджтас збыльмöдöм йылысь серпассö);

збыльлун (колö тöд вылö босьтны индикатор бöрся видзöдöм могысь колана статистическöй  пасйöдъяс либö отчётносьтлöн мукöд пасйöд, мый урчитö позянлун чукöртны юöр урчитöм бöртасъяс шедöдöмлысь стöч збыль вежöртасъяс босьтöм могысь);

öти вежöртас (торъя мога индикаторъяслöн (петкöдласъяслöн) нимыслы колö лоны гöгöрвоанаöн йöзлы, кодъяслöн эм да абу лöсялана тöдöмлунъяс ведомствоса торъя мога  уджтасъяс збыльмöдöмын);

ас кадö да кадысь-кадö босьтны торъя мога индикаторъяслысь (петкöдласъяслысь) збыль вежöртасъяс йылысь юöр (отчёт пасйöдъясöс колö сетны стöч урчитöм кадколастö да юöр сетан да сiйöн вöдитчан кадколаст костын неыджыд коластöн (мониторингын вöдитчöм могысь отчёт пасйöдъяссö колö сетны вонас 1-ысь оз гежöджыка да, кыдзи век овлö, отчёт кадколаст бöрын 2-3 тöлысьысь оз сёрджык).

Торъя мога индикаторъяссö (петкöдласъяссö) колö висьтавны сiдзи, медым налöн нимас вöлi сюрöсыс. Вöзйöны торъя мога индикаторлысь (петкöдласлысь) нимсö заводитны «тшöт», «лыд», «плöщадь», «мында»; «удельнöй сьöкта» да татшöмсяма кывъяс. Торъя мога индикаторлöн (петкöдласлöн) нимыслы колö артмыны öти сёрникузяысь да оз вермы петкöдлыны мунанног, удж сикас (шуам, «стрöитöм», «ньöбöм», «персонал видзöм» да татшöмсяма кывъяс).

Торъя мога индикаторлöн (петкöдласлöн) мерайтан единица пыдди вермöны пасйыны «штука», «единица», «квадрата метр», «прöчент» да татшöмсяма кывъяс (оз позь пасйыны мерайтан единица пыдди «небöгъяс», «материалъяс» да татшöмсяма кывъяс).

6. Ведомствоса торъя мога уджтас збыльмöдöмöн веськöдлан тэчас.

 Тайö юкöдын колö пасйыны Коми Республикаса канму органöн ведомствоса торъя мога уджтас збыльмöдан механизмъяс, сы лыдын юкöдын колö пасйыны:
документъяс вылö ыстысьöм, кодъяс серти веськöдлöны ведомствоса торъя мога уджтас збыльмöдöмöн;
ведомствоса торъя мога уджтас öтувъя збыльмöдöмысь кывкутысьясöс;

уджтасса мероприятиеяс збыльмöдöмысь кывкутысьясöс (Коми Республикаса канму органлöн тэчас юкöдувъяс пасйöмöн);

планируйтöм могъяс шедöдöм, могъяс збыльмöдöм, урчитöм мероприятиеяс олöмö пöртöм кузя ведомствоса торъя мога уджтаслöн збыльмöдысьяслöн öтув уджалан схема;

ведомствоса торъя мога уджтас збыльмöдöм серти мониторингысь, ведомствоса торъя мога уджтас збыльмöдöм серти мониторинглöн кадколастъясысь кывкутысьясöс.

ВЫНСЬÖДÖМА
Коми Республикаса Правительстволöн 

2011 во рака тöлысь 1 лунся 39 №-а шуöмöн

(2 №-а содтöд)

Ведомствоса торъя мога уджтасъяслысь реестр нуöдан

НОГ

1. Коми Республикаса экономика сöвмöдан министерство ведомствоса торъя мога уджтасъяс арталöм могысь дасьтö да нуöдö  ведомствоса торъя мога уджтасъяслысь реестр.
2. Реестрö пырöны Коми Республикаса олöмö пöртысь власьт органъяслöн, Коми Республикаса Юралысьöн либö Коми Республикаса Правительствоöн котыртöм Коми Республикаса канму органъяслöн (водзö – Коми Республикаса канму органъяс) тшöктöдъясöн вынсьöдöм ведомствоса торъя мога уджтасъяс йылысь юöръяс.
3. Реестрлöн быть юкöдъяс:

1) реестрö ведомствоса торъя мога уджтас йылысь гижöдтор пыртöмлöн номер да кадпас;

2) ведомствоса торъя мога уджтас ним;

3) ведомствоса торъя мога уджтас вынсьöдысь Коми Республикаса канму орган ним, ведомствоса торъя мога уджтас вынсьöдöм йылысь (ведомствоса торъя мога уджтасö вежсьöмъяс пыртöм йылысь) тшöктöдлöн кадпас да номер;

4) ведомствоса торъя мога уджтаслöн медшöр могъяс да могъяс;

5) ведомствоса торъя мога уджтаслöн торъя мога индикаторъяс (петкöдласъяс);

6) ведомствоса торъя мога уджтас сьöмöн могмöдöм йылысь юöр;

7) ведомствоса торъя мога уджтас кадысь водз дугöдöм, помасьöм йылысь юöр.

4. Реестр нуöдiгöн вöдитчöны:

ведомствоса торъя мога уджтас вынсьöдöм йылысь, ведомствоса торъя мога уджтасъясö вежсьöмъяс пыртöм йылысь, ведомствоса торъя мога уджтас кадысь водз дугöдöм йылысь Коми Республикаса канму органъяслöн тшöктöдъяслöн копияяс;

коми Республикаса республиканскöй сьöмкудйысь ведомствоса торъя мога уджтасъяс (ведомствоса торъя мога уджтасъяс серти) сьöмöн могмöдан планируйтан да збыль мында йылысь юöр. Тайö юöрсö Коми Республикаса сьöм овмöс министерство сетö Коми Республикаса экономика сöвмöдан министерстволы  отчётнöй бöрын мунысь волöн урасьöм тöлысь 25 лунöдз;

Коми Республикаса канму органöн сетöм юöр ведомствоса торъя мога уджтасъяс збыльмöдöмысь бурлун донъялöм могысь кадколастъясö, кутшöмъясöс урчитöма тайö шуöмöн вынсьöдöм ведомствоса торъя мога уджтасъяс збыльмöдöмысь бурлун донъялöм нуöдан ног да критерийяслöн 3 пунктöн.

5. Реестрса пасйöдъяснас вöдитчöны Коми Республикаын ведомствоса торъя мога уджтасъяслöн лыддьöг йылысь юöр да локтан финансöвöй воын Коми Республикаса республиканскöй сьöмкудйысь сьöмöн могмöдан стройкаяслöн да объектъяслöн лыддьöг лöсьöдöм могысь юöр дасьтiгöн.

ВЫНСЬÖДÖМА

Коми Республикаса Правительстволöн 

2011 во рака тöлысь 1 лунся 39 №-а шуöмöн

(3 №-а содтöд)

Ведомствоса торъя мога уджтасъяс збыльмöдöмлысь бурлун донъялан НОГ да критерийяс
1. Тайö Ногыс урчитö ведомствоса торъя мога уджтасъяс збыльмöдöмлысь бурлун донъялан правилöяс.

2. Ведомствоса торъя мога уджтасъяс збыльмöдöмлысь бурлунсö донъялöны отчётнöй воын сiйöс збыльмöдан кывкöртöдъяс серти юöр подув вылын, кодöс сетöны Коми Республикаса олöмö пöртысь власьт органъяс, Коми Республикаса Юралысьöн либö Коми Республикаса Правительствоöн котыртöм Коми Республикаса канму органъяс (водзö – Коми Республикаса канму органъяс) форма серти, кодöс урчитöма Коми Республикаса экономика сöвмöдан министерство,  да  кодöс йöзöдöны «Öтуввезын» официальнöй сайтын.

3. Ведомствоса торъя мога уджтасъяс збыльмöдöмлысь бурлун донъялöм могысь юöрсö Коми Республикаса канму орган сетö Коми Республикаса экономика сöвмöдан министерстволы отчётнöй бöрын мунысь волöн урасьöм тöлысь 15 лунöдз.

4. Коми Республикаса канму органъяссянь воöм юöр подув вылын Коми Республикаса экономика сöвмöдан министерство быд во рака тöлысь 15 лунöдз донъялö ведомствоса торъя мога уджтасъяс збыльмöдöмлысь бурлунсö формаяс серти, кодъясöс вайöдöма тайö Ног дорö содтöдын да сетö  пасйöм донъялана бöртасъяс Коми Республикаса Правительстволы кывкöртöд форма серти, кытчö пыртöма отчётнöй воын урчитöм да шедöдöм торъя мога индикаторъяслы (петкöдласъяслы) лöсялöм йылысь юöръяс да отчётнöй воын ведомствоса торъя мога уджтасъяс бура збыльмöдöм йылысь кывкöртöдъяс.

5. Ведомствоса торъя мога уджтасъяс збыльмöдöмлысь бурлун донъялöм могысь вöдитчöны:

ведомствоса торъя мога уджтаслöн торъя мога индикаторъяс (петкöдласъяс);

планируйтöм индикаторъяс (петкöдласъяс) шедöдан коэффициент;

отчётнöй кадколастын ведомствоса торъя мога уджтас сьöмöн могмöдöм вылö Коми Республикаса республиканскöй сьöмкудйысь сетöм сьöмöн вöдитчан коэффициент.

6. Ведомствоса торъя мога уджтас збыльмöдöмлöн бöртасъяс кö оз лöсявны вынсьöдöм торъя мога индикаторъяслы (петкöдласъяслы) Коми Республикаса экономика сöвмöдан министерство дасьтö да ыстö лöсялана Коми Республикаса канму органлы косму тöлысь 15 лунöдз вöзйöмъяс:

ведомствоса торъя мога уджтаслысь медшöр могъяс, могъяс да збыльмöдан кадколастъяс öтув, а сiдзжö торъя мероприятиеяс корректируйтöм йылысь;

ведомствоса торъя мога уджтас збыльмöдöмöн веськöдлан формаяс да методъяс вежсьöм йылысь;

ведомствоса торъя мога уджтас кадысь водз дугöдöм йылысь.

 Ведомствоса торъя мога уджтасъяс 

збыльмöдöмлысь бурлун донъялан ног дорö

СОДТÖД

Ведомствоса торъя мога уджтасъяс збыльмöдöмлысь бурлун

донъялан формаяс

Ведомствоса торъя мога уджтаслöн торъя мога индикаторъяс (петкöдласъяс) (водзö – торъя мога индикаторъяс (петкöдласъяс)) подуласьöны бал юрподулö да петкöдлöны отчётнöй кадколастысь (воысь) ведомствоса торъя мога уджтас збыльмöдöмлöн бöртасса петкöдлас  шедöдöмлысь тшупöд.

 1. Торъя мога индикатор (петкöдлас) донъялöм могысь вöдитчöны татшöм формаöн:

	Торъя мога индикатор (петкöдлас) ним
	Торъя мога индикаторлöн (петкöдласлöн) состояние
	Торъя мога индикаторлысь (петкöдласлысь) состояние донъялан критерийяс

	
	план
	збыль вылас
	кежöм
	
	
	

	
	
	
	
	
	
	


Торъя мога индикаторлысь (петкöдласлысь) состояниесö урчитöны отчётнöй кадколастын торъя мога индикаторлöн (петкöдласлöн) збыль вежöртаслöн план серти вежöртасысь торъялöм серти.
Артмöм донъялöмъяссö содтöны лöсялана торъя мога индикаторъяс (петкöдласъяс) серти да урчитöны торъя мога индикаторлöн (петкöдласлöн) состояниелысь кывкöртöда öтув донъялöм татшöм форма серти:

	Торъя мога индикаторлöн (петкöдласлöн) ним
	Торъя мога индикаторлöн (петкöдласлöн) состояние донъялöм 

	1 торъя мога индикатор (петкöдлас)
	балл лыд

	2 торъя мога индикатор (петкöдлас)
	балл лыд

	3 торъя мога индикатор (петкöдлас)
	балл лыд

	4 торъя мога индикатор (петкöдлас)
	балл лыд

	… торъя мога индикатор (петкöдлас)
	балл лыд

	Кывкöртöда öтувъя донъялöм 
	стрöкаяс серти балл мында


2. Торъя мога индикаторлöн (петкöдласлöн) состояниелысь кывкöртöда öтув донъялöм подув вылын урчитöны планируйтöм торъя мога индикаторъяс (петкöдласъяс) шедöдан коэффициент кывкöртöда öтувъя петкöдлас кывкöртöда öтув донъялан баллъяслöн мындасö торъя мога индикаторъяслöн (петкöдласъяслöн)  öтув лыд вылö юкöмöн.

3. Бурлун донъялöмлысь кывкöртöда коэффициент аддзöм могысь, мый подув вылын вöчöны ведомствоса торъя мога уджтаслöн бурлун йылысь кывкöртöд,  планируйтöм торъя мога индикаторъяс (петкöдласъяс) шедöдан коэффициентсö унаалöны отчётнöй кадколастын ведомствоса торъя мога уджтас сьöмöн могмöдöм вылö  Коми Республикаса республиканскöй сьöмкудйысь сетöм сьöмöн вöдитчан коэффициент вылö (урчитöны ведомствоса торъя мога уджтас збыльмöдöм вылö урчитöм сьöм мында  серти вöдитчан сьöм мындалöн  соотношение кузя).

4. Ведомствоса торъя мога уджтас збыльмöдöмлöн бурлун урчитöны татшöм форма серти:

	Ведомствоса торъя мога уджтаслöн бурлун йылысь кывкöртöд
	Бурлун донъялан кывкöртöда критерий 

	Ведомствоса торъя мога уджтас збыльмöдöны торъя могтöг
	0,5-ысь этшаджык

	Ведомствоса торъя мога уджтаслöн бурлуныс чинiс планируйтöм серти
	0,5 – 0,79

	Ведомствоса торъя мога уджтаслöн бурлуныс планируйтöм тшупöд вылын
	0,8 – 1

	Ведомствоса торъя мога уджтаслöн бурлуныс содiс планируйтöм серти
	1-ысь унджык


 Коми Республикаса Правительстволöн 

2011 во рака тöлысь 1 лунся 39 №-а шуöм дорö

СОДТÖД

Коми Республикаса Правительстволöн вынтöммöм шуöм 

ЛЫДДЬÖГ

1. «Коми Республикаын ведомствоса торъя мога уджтасъяс дасьтöм, вынсьöдöм да збыльмöдöм йылысь панас вынсьöдöм йылысь» Коми Республикаса Правительстволысь 2006 во ода-кора тöлысь 19 лунся 118 №-а шуöм;

2. «Коми Республикаын ведомствоса торъя мога уджтасъяс дасьтöм, вынсьöдöм да збыльмöдöм йылысь панас вынсьöдöм йылысь» Коми Республикаса Правительстволöн 2006 во ода-кора тöлысь 19 лунся 118 №-а шуöмö вежсьöмъяс пыртöм йылысь» Коми Республикаса Правительстволысь 2008 во косму тöлысь 10 лунся 80 №-а шуöм;

3. «Коми Республикаса Правительстволöн öткымын шуöмö вежсьöмъяс пыртöм йылысь» Коми Республикаса Правительстволысь 2008 во кöч тöлысь 19 лунся 256 №-а шуöм;

4. «Коми Республикаса Правительстволöн öткымын шуöмö вежсьöмъяс пыртöм йылысь» Коми Республикаса Правительстволöн 2008 во вöльгым тöлысь 5 лунся 318 №-а шуöм дорö содтöдлысь 1 да 2 пунктъяс;

5. «Коми Республикаса Правительстволöн öткымын помшуöмö вежсьöмъяс пыртöм  да Коми Республикаса Правительстволöн öткымын помшуöм вынтöмöн лыддьöм йылысь» Коми Республикаса Правительстволöн 2010 во ода-кора тöлысь 21 лунся 151 №-а шуöм дорö 1 №-а содтöдлысь 13 да 15 пунктъяс;

6. «Ведомствоса торъя мога уджтасъяслысь бöртаслун донъялöмлысь ылöса индикаторъяс йылысь да планируйтан бöртасъяс йылысь да ведомствоса торъя мога уджтаслысь бурлун донъялöм йылысь» Коми Республикаса Правительстволысь 2006 во лöддза-номъя тöлысь 23 лунся 147 №-а шуöм;

7. «Ведомствоса торъя мога уджтасъяслысь бöртаслун донъялöмлысь ылöса индикаторъяс йылысь да планируйтан бöртасъяс йылысь да ведомствоса торъя мога уджтаслысь бурлун донъялöм йылысь» Коми Республикаса Правительстволöн 2006 во лöддза-номъя тöлысь 23 лунся 147 №-а шуöмö вежсьöмъяс йылысь» Коми Республикаса Правительстволысь 2008 во рака тöлысь 21 лунся 56 №-а шуöм.

Вудж. Коснырева Е.Г., 26753 пас
